ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

«..........» «..........................» 2016թ. N……-Ն

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N1555-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Ղեկավարվելով Հայաստանի Հանրապետության քաղաքացիական օրենսգրքի  605-րդ հոդվածով և «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասով՝ Հայաստանի Հանրապետության կառավարությունը    ո ր ո շ ու մ  է.


1. Հայաստանի Հան​րապետության կառավարության 2015 թվականի դեկտեմբերի 24-ի Հայաստանի Հան​րա​պետության 2016 թվականի պետական բյուջեի կատարումն ապահովող միջոցառումների մասին N1555-Ն որոշման մեջ կատարել լրացումներ` համաձայն հա​վել​վածի:


2. «Գեոկոմպլեքս» փակ բաժնետիրական ընկերության լուծարման գործընթացը կանոնակարգելու և պարտավորությունները մարելու նպատակով, Հայաստանի Հանրապետության կառավարությանն առընթեր պետական գույքի կառավարման վարչությանը Հայաստանի Հանրապետության 2016 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2016 թվականին հատկացնել 27.722.200 ՀՀ դրամ (բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքների առևտրային կազմակերպություններին» հոդվածով):



3. Հայաստանի Հանրապետության կառավարությանն առընթեր պետական գույքի կառավարման վարչության պետին՝ 


1) Սույն որոշման 2-րդ կետով հատկացված գումարը «Գեոկոմպլեքս» փակ բաժնետիրական ընկերությանը տրամադրելու համար ընկերության լուծարման հանձնաժողովի հետ սույն որոշումն ուժի մեջ մտնելուց հետո 10-օրյա ժամկետում կնքել նվիրաբերության պայմանագիր: 


2) Նվիրաբերության պայմանագիրը կնքելուց հետո ապահովել «Գեոկոմպլեքս» փակ բաժնետիրական ընկերության լուծարման հանձնաժողովի կողմից ընկերության պարտավորությունների մարումն ու լուծարման գործընթացի ավարտը: 


4. «Գեոկոմպլեքս» փակ բաժնետիրական ընկերության լուծարումից հետո մնացած գույքը, այդ թվում՝ քաղաք Երևան, Թբիլիսյան խճուղի 47/4 հասցեում գտնվող 5051,6 քառ.մետր մակերեսով շենք-շինությունները և 2,062102 հա հողամասը, ընկերության պարտավորությունները մարելուց հետո 3-օրյա ժամկետում անհատույց հանձնել Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը:



5. Սույն որոշումն ուժի մեջ է մտնում պաշտոնական հրապարակմանը հաջորդող օրվա​նից:

	Հավելված  

	ՀՀ կառավարության 2016 թվականի

	………….……….-ի N….. -Ն որոշման

Աղյուսակ N 1




                                                                              
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ N 11 ՀԱՎԵԼՎԱԾԻ
 N 11.40 ԱՂՅՈՒՍԱԿՈՒՄ ԿԱՏԱՐՎՈՂ ԼՐԱՑՈՒՄԸ 

	Չափորոշիչներ
	Ցուցանիշների փոփոխությունը (ավելացումները նշված են դրական նշանով)

	
	առաջին եռամսյակ
	առաջին կիսամյակ
	ինն ամիս
	տարի
	առաջին եռամսյակ
	առաջին կիսամյակ
	ինն ամիս
	տարի

	ՄԱՍ Գ: Նախարարի պատասխանատվության ներքո իրականացվող քաղաքականության միջոցառումների և ֆինանսական կառավարման արդյունքների ցուցանիշները
1. Քաղաքականության միջոցառումներ
  
 

 
 
 
 
 
 
1.2. Տրանսֆերտներ

	Ծրագրային դասիչը
	Տրանսֆերտի անվանումը

«Գեոկոմպլեքս» փակ բաժնետիրական  ընկերության պարտավորությունների մարում 

Նկարագրությունը

«Գեոկոմպլեքս» փակ բաժնետիրական ընկերության պարտավորությունների մարում և լուծարման գործընթացի արդյունավետ կազմակերպում

	1079
	ԾՏ01
	

	Շահառուների քանակը
	X
	X
	X
	1
	X
	X
	X
	

	Գումարը (հազ. դրամ)
	X
	X
	X
	X
	X
	X
	X
	27.722,2

	Տրանսֆերտի վճարման հաճախականությունը
	 
	 
	 
	միանվագ
	X
	X
	X
	X

	Շահառուների ընտրության չափանիշները
	
	
	
	
	
	
	
	 

	
	 
	 
	 
	 
	 
	 
	 
	 

	Ծրագիրը (ծրագրերը), որի (որոնց) շրջանակներում իրականացվում է քաղաքականության միջոցառումը  
1079 Պետական գույքի կառավարման ծրագիր

	Վերջնական արդյունքի նկարագրությունը
	
	
	
	
	
	
	
	 

	Պետական գույքի արդյունավետ կառավարում






Աղյուսակ N 2

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ

 N 11 ՀԱՎԵԼՎԱԾԻ N 12 ԱՂՅՈՒՍԱԿՈՒՄ ԿԱՏԱՐՎՈՂ ԼՐԱՑՈՒՄԸ

	
Ծրագրային դասիչը
	Գործառական դասիչը
	Ծրագիրը/քաղաքականության միջոցառումը
	2016 թվականի պետական բյուջե

	ծրագիրը
	միջոցառումը
	(բաժինը/ խումբը/ դասը)
	
	

	
	
	
	ԸՆԴԱՄԵՆԸ
	27.722,2

	1079
	 
	 
	ԾՐԱԳԻՐ
	 

	 
	 
	 
	Պետական գույքի կառավարման ծրագիր  
	27.722,2

	 
	 
	 
	Ծրագրի նկարագրությունը
	

	 
	 
	 
	Պետական գույքի հաշվառում, գույքագրում, աճուրդների կազմակերպում, մասնավորեցվող պետական գույքի վերաբերյալ տեղեկատվության հրապարակում
	

	 
	 
	 
	Վերջնական արդյունքի նկարագրությունը
	

	 
	 
	 
	Պետական գույքի արդյունավետ կառավարում
	

	
	
	
	Քաղաքականության միջոցառումներ. ծառայություններ
	

	 
	ԾՏ01
	
	«Գեոկոմպլեքս» փակ բաժնետիրական  ընկերության պարտավորությունների մարում 
	27.722,2

	 
	
	
	Մատուցվող ծառայության նկարագրությունը
	

	 
	
	
	«Գեոկոմպլեքս» փակ բաժնետիրական  ընկերության պարտավորությունների մարում և լուծարման գործընթացի արդյունավետ կազմակերպում 
	

	 
	
	
	Ծառայություն մատուցողի անվանումը
	

	 
	
	
	ՀՀ կառավարությանն առընթեր պետական գույքի կառավարման վարչություն
	


ԱՄՓՈՓԱԹԵՐԹ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N1555-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ 
	    
	Առաջարկության հեղինակը, գրության ամսաթիվը և համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ Արդարադատության նախարարություն
31.10.2016թ. N 01/14/13905-16
	1. Նախագծի 2-րդ կետով ՀՀ ԿԱ պետական գույքի կառավարման վարչությանը հատկացվող գումարի մեջ անհրաժեշտ է հաշվարկել նաև սնանկության կառավարչի վարձատրության հետ կապված վճարը՝ համաձայն «Սնանկության մասին» Հայաստանի Հանրապետության օրենքի 30-րդ հոդվածի պահանջների:


	Ընդունվել է
	ՀՀ ԿԱ պետական գույքի կառավարման վարչությանը հատկացվող գումարի մեջ ներառվել է նաև սնանկության գործով կառավարչի և դատական գործընթացին վերաբերող վարչական ծախսերը

	
	
	2. Նախագծում անհրաժեշտ է սահմանել, թե ինչ ժամկետում և ում միջոցներով են իրականացվելու գույքի նկատմամբ գույքային իրավունքների պետական գրանցման և հանձման-ընդունման աշխատանքները:


	         Ընդունվել է մասամբ
Գույքի հանձնման-ընդունման համար ծախսեր չեն պահանջվում, իսկ ՀՀ ԿԱ պետական գույքի կառավարման վարչությանը գույքի նկատմամբ իրավունքների պետական գրանցման նպատակով իրականացվող գործառույթների համար ՀՀ պետական բյուջեի միջոցներից հատկացված է գումար: 

	Գույքի հանձնման-ընդունման աշխատանքների իրականացման համար սահմանվել է 3-օրյա  ժամկետ` ընկերության պարտավորությունները մարելուց հետո:

	
	
	3. Նախագիծն անհրաժեշտ է համաձայնեցնել ՀՀ ֆինանսների նախարարության և ՀՀ ԿԱ պետական եկամուտների կոմիտեի հետ:


	
	


ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N1555-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
ՀՀ կառավարության 2011 թվականի հուլիսի 21-ի N997-Ա որոշմամբ «Գեոկոմպլեքս» ՓԲԸ-ն գտնվում է լուծարման գործընթացում: Ընկերության լուծարման աշխատանքներն իրականացնելու նպատակով, ՀՀ կառավարությանն առընթեր պետական գույքի կառավարման վարչության պետի հրամանով ստեղծվել է լուծարման հանձնաժողով:
Ընկերության անշարժ գույքն իրենից ներկայացնում էր ք.Երևան Թբիլիսյան խճուղի 47/2 հասցեում գտնվող 3074,27 քառ.մ մակերեսով շենք-շինություններ և 2,547 հա հողամաս ու ք.Երևան Թբիլիսյան խճուղի 47/4 հասցեում գտնվող  5051,6 քառ.մ մակերեսով շենք-շինություններ և 2,062102 հա հողամաս:

«Գեոկոմպլեքս» ՓԲԸ-ի ամբողջ գույքը լուծարման գործընթացի սկզբից հարկային տեսչության, Արաբկիրի թաղապետարանի, ընկերության աշխատակիցների, ինչպես նաև այլ կազմակերպությունների հայցերով ՀՀ դատական ակտերի հարկադիր կատարման ծառայության կողմից գտնվել է արգելանքի տակ և լուծարման հանձնաժողովը հնարավորություն չուներ որևէ գործողություն իրականացնել ընկերության լուծարման գործընթացը կազմակերպելու համար: 

Ք.Երևան, Թբիլիսյան խճուղի 47/2 հասցեում գտնվող անշարժ գույքը ՀՀ դատական ակտերի հարկադիր կատարման ծառայության կողմից հարկադիր էլեկտրոնային աճուրդով իրացվել է 24.03.2014թ.-ին: Նշված գործարքի արդյունքում հնարավոր եղավ մարել ընկերության հիմնական պարտավորությունները (մարումները մեծամասամբ իրականացվել են ՀՀ ԴԱՀԿ ծառայության կողմից), բացառությամբ՝ նշված գործարքի արդյունքում առաջացած շահութահարկի գծով պարտքի, ինչի պատճառով էլ ընկերության լուծարման գործընթացը չավարտվեց և այնուհետ կուտակվեցին նոր պարտավորություններ: 

Շահութահարկի, ինչպես նաև նոր առաջացող պարտավորությունները մարելու նպատակով, լուծարման հանձնաժողովն իրականացրել է «Գեոկոմպլեքս» ՓԲԸ-ին պատկանող երկրորդ տարածքի՝ ք.Երևան, Թբիլիսյան խճուղի 47/4 հասցեում գտնվող անշարժ գույքի  շուկայական գնահատում, որի մեծությունը կազմում  է 255.000,0  հազար դրամ (ներառյալ 93.289,5 հազար դրամ հողամասի կադաստրային արժեքը): 

«Քաղաքաշինական ծրագրերի փորձագիտական կենտրոն» ԲԲԸ-ի կողմից տրված եզրակացության համաձայն շենքերի մի մասի տեխնիկական վիճակը գնահատվում է անբավարար կամ խիստ անբավարար, իսկ վնասվածության մակարդակը մեծամասամբ դասվում է 3-րդ կամ 4-րդ աստիճանի:

Ք.Երևան Թբիլիսյան խճուղի 47/4 հասցեում գտնվող անշարժ գույքը բազմիցս (20 անգամ) ներկայացվել է հրապարակային սակարկություններով վաճառքի: Վերջին աճուրդի ժամանակ (2016թ. սեպտեմբերի 20-ին) գույքը վաճառքի էր ներկայացվել գնահատված արժեքի 60 տոկոսի չափով՝ 97.026,3 հազար դրամ (առանց հողամասի կադաստրային արժեքի):

Միաժամանակ լրատվության միջոցներով բազմաթիվ անգամ հայտարարություն է հրապարակվել նշված անշարժ գույքի արդյունավետ տնօրինման վերաբերյալ առաջարկություններ (այդ թվում՝ տարածքի ամբողջությամբ կամ մասնակի վարձակալության և/կամ օտարման) ստանալու համար, սակայն որևէ առաջարկություն չի ներկայացվել:

Երևան քաղաքի Արաբկիր և Քանաքեռ-Զեյթուն վարչական շրջանների ընդհանուր իրավասության դատարանի 2016թ. օգոստոսի 19-ի որոշմամբ վարույթ է ընդունվել ՀՀ կառավարությանն առընթեր պետական եկամուտների կոմիտեի դիմումը՝ «Գեոկոմպլեքս» ՓԲԸ-ն սնանկ ճանաչելու պահանջի մասին: 

Լուծարման հանձնաժողովը «Գեոկոմպլեքս» ՓԲԸ-ն սնանկ ճանաչելու պահանջի վերաբերյալ իր առարկությունները ներկայացրել է Երևան քաղաքի Արաբկիր և Քանաքեռ-Զեյթուն վարչական շրջանների ընդհանուր իրավասության դատարան՝ խնդրելով մերժել ՀՀ կառավարությանն առընթեր պետական եկամուտների կոմիտեի դիմումը և «Գեոկոմպլեքս» ՓԲԸ-ն սնանկ չճանաչել՝ լուծարման հանձնաժողովին հնարավորություն ընձեռելով ընկերության պարտավորությունները ՀՀ քաղաքացիական օրենսգրքի 70 հոդվածով սահմանված հերթականությամբ մարելու համար:

 «Սնանկության մասին» ՀՀ օրենքի համաձայն դատական վարույթ ընդունված սնանկության գործը կարող է կարճվել սնանկության վերաբերյալ դիմումը պարտատիրոջ (ՀՀ կառավարությանն առընթեր պետական եկամուտների կոմիտեի) կողմից հետ վերցվելու դեպքում: 

Հաշվի առնելով, որ ներկայումս Երևան քաղաքի տարածքում նմանատիպ տարածքներ մնացել են սահմանափակ քանակով, պետական գույքի արդյունավետ տնօրինման նպատակով սույն նախագծով առաջարկվում է ՀՀ կառավարության պահուստային ֆոնդի միջոցների հաշվին մարել «Գեոկոմպլեքս» ՓԲԸ-ի ամբողջ պարտավորությունները, իսկ ք.Երևան Թբիլիսյան խճուղի 47/4 հասցեում գտնվող անշարժ գույքը հանձնել Հայաստանի Հանրապետությանը, որից հետո անդրադառնալ նշված տարածքը մասնավորեցնելու կամ այլ ձևով տնօրինելու հարցին:     

Ընկերության պարտավորությունները կազմում են 21.422,2 հազար դրամ, որից՝

1. կարճաժամկետ կրեդիտորական պարտք բյուջեին
- 12.317,9 հազար դրամ, որից

1.1 շահութահարկի գծով





- 10.205,0 հազար դրամ
1.2 եկամտային հարկ





- 2.099,6 հազար դրամ

1.3 ավելացված արժեքի հարկ




- 13,3 հազար դրամ

2. Կրեդիտորական պարտք աշխատավարձի և 

աշխատակիցների այլ կարճաժամկետ 

հատուցումների գծով





- 6.377,0 հազար դրամ

3. Համայնքային բյուջե





- 1.579,3 հազար դրամ, որից՝

3.1 գույքահարկ






- 352,4 հազար դրամ

3.2 հողի հարկ






- 1.226,9 հազար դրամ 

4. Այլ կրեդիտորական պարտքեր



- 1.148,0 հազար դրամ, որից՝

4.1 «Քաղաքաշինական ծրագրերի 
փորձագիտական կենտրոն» ԲԲԸ




- 388,0 հազար դրամ,

4.2 Սնանկ ճանաչելու նպատակով 

hարկային մարմնի կողմից վճարված  պետական տուրք
 
- 500,0 հազար դրամ
4.3 Սնանկության գործով  կառավարչի վարձատրության

և վարչական այլ ծախսեր





- 250,0 հազար դրամ
4.4 ուծարման պետական գրանցման տուրք


 10,0 հազար դրամ
Գործարքից հնարավոր առաջացող նոր հարկային պարտավորությունները կկազմեն շուրջ 6.300,0 հազար դրամ, ինչը ենթակա է ճշտման ՀՀ կառավարությանն առընթեր պետական եկամուտների կոմիտեի հետ: 
ՏԵՂԵԿԱՆՔ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N1555-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՀԻՄՆԱՎՈՐՄԱՆԸ ՆԵՐԿԱՅԱՑՎՈՂ ՊԱՀԱՆՋՆԵՐԻ ՎԵՐԱԲԵՐՅԱԼ 
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`

ՀՀ քաղաքացիական օրենսգիրք,

«Իրավական ակտերի մասին» ՀՀ օրենք,


«Հայաստանի Հանրապետության բյուջետային համակարգի մասին» ՀՀ օրենք
2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում: 

4. Նախագծի հեղինակների (մշակողների) անունները, ինչպես նաև այն մարմինների ցանկը, ում հետ նախագիծը համաձայնեցվել է`


հեղինակ (մշակող)` ՀՀ կառավարությանն առընթեր պետական գույքի կառավարման վարչություն
համաձայնեցվել է ՀՀ արդարադատության նախարարության հետ 


















